
பிரதமர் நரேந்திர ம�ோடியின் 3 குட்டி கதைகள்
பிரதமர் நரேந்திர ம�ோடி மக்களவையில் 
பேசியப�ோது எதிர்க்கட்சித் தலைவர் ராகுல் 
காந்தியின் பெயரைக் குறிப்பிடாமல் 3 குட்டி 
கதைகளை கூறி அவரை விமர்சித்தார். 
பிரதமர் ம�ோடி கூறியதாவது:

ஒரு சிறுவன் மிதிவண்டி ஓட்டிச் செல் 
கிறான். அப்போது அந்த சிறுவன் கீழே விழுந்து 
அழுது புலம்புகிறான். பெரியவர்கள் அந்த 
இடத்துக்கு வந்து சிறுவனை சமாதானப் 
படுத்துகின்றனர். ஓர் எறும்பு உயிரிழந்து 
விட்டது. ஒரு பறவை உயிரிழந்துவிட்டது 
என்று சிறுவனிடம் பெரியவர்கள் கூறுகின் 
றனர். இதைக் கேட்டு சிறுவன் மகிழ்ச்சி 
அடைகிறான். இதுப�ோன்ற சிறுபிள்ளைத்தன 
மான விளையாட்டு இப்போது அவையில் 
நடைபெற்றுக் க�ொண்டிருக்கிறது.

ஒரு சிறுவன் 99 மதிப்பெண்களை 
பெற்றுவிட்டதாக துள்ளிக் குதிக்கிறான். 
அவனுக்கு பலரும் வாழ்த்துகளை கூறுகின் 

றனர். அப்போது சிறுவனின் ஆசிரியர் 
உண்மையை கூறுகிறார். அந்த சிறுவன், 
100-க்கு 99 மதிப்பெண்களை பெறவில்லை. 
543-க்கு 99 மதிப்பெண்களை பெற்றிருக் 
கிறார் என்று ஆசிரியர் தெளிவுபடுத்துகிறார்.

பள்ளியில் இருந்து வீடு திரும்பிய ஒரு 
குழந்தை, யார�ோ தன்னை அடித்து விட்ட 
தாக தாயிடம் கூறி அழுகிறது. ஆனால் 
அந்த குழந்தைதான் அடுத்த குழந்தையின் 
புத்தகம், உணவை திருடியது. இதேப�ோல 
மக்களவையில் திங்கள்கிழமை சிறுபிள்ளை 
தனமான நடவடிக்கைகள் அரங்கேறின. 
அனுதாபத்தை பெற புதிய நாடகம் அரங்கேற் 
றப்பட்டது. ஆனால் மக்களுக்கு உண்மை 
தெரியும். பல க�ோடி ரூபாய் ஊழல் வழக்கில் 
ஜாமீனில் இருப்பவர், அவையில் அபத்த 
மான குற்றச்சாட்டுகளை சுமத்துகிறார்.  

இவ்வாறு பிரதமர் நரேந்திர ம�ோடி 
பேசினார்.

ரூ.180 க�ோடி வங்கி கடன் ம�ோசடி வழக்கில் மல்லையாவுக்கு பிடிவாரன்ட்
zzபுதுடெல்லி

இந்தியாவின் முன்னணி த�ொழிலதிபர் 
களில் ஒருவராக கர்நாடகாவை சேர்ந்த 
விஜய் மல்லையா (68) இருந்தார். 
இவர் கடந்த 1978-ம் ஆண்டில் கிங் 
பிஷர் மதுபான நிறுவனத்தை த�ொடங் 
கினார். கடந்த 2005-ம் ஆண்டில் கிங் 
பிஷர் ஏர்லைன்ஸ் விமான சேவை 
நிறுவனத்தை த�ொடங்கினார். இவை 
தவிர பல்வேறு நிறுவனங்களை 
நடத்தி வந்தார்.

கடந்த 2011, 2012-ம் ஆண்டுகளில் கிங் பிஷர் 
ஏர்லைன்ஸ் நிறுவனம் மிகப்பெரிய சரிவை சந்தித் 
தது. இதன்காரணமாக கடந்த 2012-ம் ஆண்டில் 
கிங் பிஷர் விமான சேவைகள் நிறுத்தப்பட்டன.

கிங் பிஷர் ஏர்லைன்ஸ் உள்ளிட்ட 

நிறுவனங்களுக்காக இந்திய வங்கி 
களில் ரூ.9,000 க�ோடி அளவில் விஜய் 
மல்லையா கடன் வாங்கியிருந்தார். 
அந்த கடனை திருப்பிச் செலுத்தாமல் 
கடந்த 2016-ம் ஆண்டில் அவர் 
பிரிட்டனுக்கு தப்பிய�ோடிவிட்டார்.

வங்கிக் கடன் ம�ோசடி த�ொடர்பாக 
அமலாக்கத் துறையும் சிபிஐயும் பல் 
வேறு வழக்குகளை பதிவு செய்து 
விசாரணை நடத்தி வருகின்றன. 
இந்தியாவில் உள்ள விஜய் மல்லை 

யாவின் ச�ொத்துகள் முடக்கப்பட்டன. கடந்த 2019-ம் 
ஆண்டில் அவர், தப்பிய�ோடிய ப�ொருளாதார 
குற்றவாளியாக அறிவிக்கப்பட்டார்.

கடந்த 2017-ம் ஆண்டு அக்டோபரில் பணப் 
பரிமாற்ற ம�ோசடி வழக்கில் பிரிட்டிஷ் ப�ோலீஸார், 

விஜய் மல்லையாவை கைது செய்தனர். இந்த 
வழக்கில் தற்போது அவர் ஜாமீனில் வெளியே 
உள்ளார். அண்மையில் அவரது மகன் சித்தார்த்தா, 
ஜாஸ்மின் திருமணம் லண்டனில் நடைபெற்றது. 
இதில் விஜய் மல்லையா பங்கேற்றார்.

இந்த சூழலில் இந்தியன் ஓவர்சீஸ் வங்கியில் 
அவர் ரூ.180 க�ோடி கடன் வாங்கி ம�ோசடி செய்த 
வழக்கு மும்பை சிபிஐ நீதிமன்றத்தில் அண்மையில் 
விசாரணைக்கு வந்தது.

வழக்கை விசாரித்த சிறப்பு நீதிபதி நாயக் 
நிம்பல்கர் முக்கிய உத்தரவினை பிறப்பித்தார். இந்த 
வழக்கில் விஜய் மல்லையாவுக்கு ஏற்கெனவே 
பலமுறை பிடிவாரன்ட் பிறப்பிக்கப்பட்டு உள்ளது. 
தற்போது ஜாமீனில் வெளிவர முடியாத பிடிவாரன்ட் 
பிறப்பிக்கப்படுகிறது என்று நீதிபதி நாயக் நிம்பல்கர் 
தெரிவித்தார்.

ரூ.1,000 க�ோடியை த�ொட்டது  
சிஐஇஎல் ஹெச்ஆர் வருவாய்
zzசென்னை

சிஐஇஎல் ஹெச்ஆர் நிறுவனம், ஐடி, உற்பத்தி, வங்கி 
என பல்வேறு துறை சார்ந்த நிறுவனங்களுக்கு மனித வள 
சேவை வழங்கி வருகிறது. 2015-ம் ஆண்டு த�ொடங்கப்பட்ட 
இந்நிறுவனத்தின் வருவாய் தற்போது ரூ.1,000 க�ோடியைக் 
கடந்துள்ளது.

இது குறித்து இந்நிறுவனத்தின் தலைவரும், முன்னாள் 
தமிழக அமைச்சருமான மாஃபா பாண்டியராஜன் 
கூறுகையில், “நிறுவனம் ஆரம்பிக்கப்பட்ட 9 ஆண்டுகளில் 
ரூ.1,000 க�ோடி வருவாயை எட்டிப்பிடித்துள்ளோம். தவிர, 
பிரிட்டனைத் தலைமையிடமாகக் க�ொண்டு செயல்படும் 
பிராண்ட் பைனான்ஸ் நிறுவனம், தன்னுடைய சமீபத்திய 
அறிக்கையில் இந்தியாவின் வலுவான பிராண்டுகளில் 
ஒன்றாக சிஐஇஎல் ஹெச்ஆர் நிறுவனத்தை அங்கீகரித் 
துள்ளது. புதிய த�ொழில்நுட்பங்கள் அறிமுகம் மற்றும் 
இத்துறை சார்ந்த நிறுவனங்களை கையகப்படுத்துதல் 
ஆகியவற்றின் வழியே இந்த வளர்ச்சி சாத்தியமாகியுள்ளது” 
என்று தெரிவித்தார்.

அதானி குழுமம் த�ொடர்பான அறிக்கை
ஹிண்டன்பர்க் நிறுவனத்துக்கு செபி ந�ோட்டீஸ்
zzபுதுடெல்லி

அதானி குழுமம் பங்கு முறைகேட்டில் ஈடுபட்டு வந்ததாக 
அமெரிக்காவைச் சேர்ந்த ஹிண்டன்பர்க் நிறுவனம் கடந்த 
ஆண்டு ஜனவரி மாதம் அறிக்கை வெளியிட்டது.  இது 
த�ொடர்பான விசாரணை உச்ச நீதிமன்றத்தில் நடைபெற்று 
வருகிறது. 

இந்தச் சூழலில், இந்திய பங்குச் சந்தை விதிகளை 
மீறிச் செயல்பட்டதாகக் கூறி, ஹிண்டன்பர்க் நிறுவனத் 
துக்கு இந்திய பங்குச் சந்தை ஒழுங்குமுறை வாரியமான 
செபி சில தினங்களுக்கு முன்பு ந�ோட்டீஸ் அனுப்பியது. 
அதில், ஹிண்டன்பர்க் நிறுவனம் தனது அறிக்கையை 
ப�ொதுவெளியில் வெளியிடுவதற்கு முன்பாக கிங்டன் 
கேபிடல் மேனேஜ்மெண்ட் என்ற முதலீட்டு நிறுவனத்துக்கு 
அனுப்பியுள்ளது என்றும் இதைத் த�ொடர்ந்து அந்நிறுவ 
னம், அதானி குழுமப் பங்குகளை ஷார்ட் செல்லிங் செய்து 
லாபம் ஈட்டியுள்ளது என்றும் செபி குறிப்பிட்டுள்ளது.

இந்த ந�ோட்டீஸுக்கு ஹிண்டன்பர்க் நிறுவனம் நேற்று 
அளித்த பதிலில், “அதானி குழும பங்குகள் க�ோடக் 
மஹிந்திரா வங்கியின் சர்வதேச பிரிவின் மூலமே ஷார்ட் 
செல்லிங் செய்யப்பட்டது. ஆனால், இந்த விவகாரத்தில் 
க�ோடக் மஹிந்திராவை பாதுகாக்கும் ந�ோக்கில், தன் 
ந�ோட்டீஸில் செபி அவ்வங்கியின் பெயரை நேரடியாகக் 
குறிப்பிடவில்லை” என்று தெரிவித்துள்ளது.

இந்துக்களுக்கு எதிரான ப�ோக்கை கடைபிடிக்கும்

காங்கிரஸை மக்கள் மன்னிக்க மாட்டார்கள்
z மக்களவையில் பிரதமர் ம�ோடி கடும் விமர்சனம்

இந்துக்களுக்கு எதிரான ப�ோக்கை 
கடைபிடிக்கும் காங்கிரஸ் உள்ளிட்ட 
இண்டியா கூட்டணியை 140 க�ோடி 
மக்களும் மன்னிக்க மாட்டார்கள். 2029 
மக்களவை தேர்தலிலும் காங்கிரஸ் 
எதிர்க்கட்சிகள் வரிசையிலேயே 
அமரும் என்று மக்களவையில் பிரதமர் 
ம�ோடி கடுமையாக விமர்சித்தார்.

கடந்த 27-ம் தேதி நாடாளுமன்ற 
கூட்டுக் கூட்டத்தில் குடியரசுத் 
தலைவர் திரவுபதி முர்மு உரையாற் 
றினார். இதைத் த�ொடர்ந்து குடியரசுத் 
தலைவர் உரைக்கு நன்றி தெரிவிக்கும் 
தீர்மானம் மீதான விவாதம் கடந்த 
1-ம் தேதி த�ொடங்கியது. அன்றைய 
தினம், ஆளும் பாஜக மீது எதிர்க்கட்சி 
தலைவர் ராகுல் காந்தி கடுமையான 
குற்றச்சாட்டுகளை சுமத்தினார். 
இந்து என்று ச�ொல்லிக் க�ொள்ளும் 
பாஜகவினர் வன்முறை, வெறுப்பை 
மட்டுமே பரப்புவதாக கடுமையாக 
விமர்சித்து அவர் பேசியது 
சர்ச்சையை ஏற்படுத்தியது.

இந்நிலையில், குடியரசுத் தலைவர் 
உரைக்கு நன்றி தெரிவிக்கும் தீர்மானம் 
மீதான விவாதத்துக்கு பிரதமர் ம�ோடி 
நேற்று பதில் அளித்தார். அவர் 
பேசத் த�ொடங்கியப�ோது, எதிர்க்கட்சி 
உறுப்பினர்கள் அமளியில் ஈடுபட்டு, 
க�ோஷமிட்டனர். மணிப்பூருக்கு நீதி 
கிடைக்க வேண்டும் என்று த�ொடர்ந்து 
குரல் எழுப்பினர்.  இதனால், அவை 
யில் குழப்பம் நீடித்தது. இதனால், 
எதிர்க்கட்சி உறுப்பினர்களை 
மக்களவை தலைவர் ஓம் பிர்லா 
கடுமையாக கண்டித்தார். ‘‘எதிர்க்கட்சி 
தலைவர் ராகுல் காந்தி பேச ஒன்றரை 
மணி நேரம் வாய்ப்பு அளிக்கப்பட்டது. 
அப்போது அவை உறுப்பினர்கள் 
அனைவரும் அமைதி காத்தனர். 
அந்த மரபை எதிர்க்கட்சியினர் 
கடைபிடிக்க வேண்டும்’’ என்று ஓம் 
பிர்லா அறிவுறுத்தினார். இதை ஏற்க 
மறுத்த எதிர்க்கட்சியினர் த�ொடர்ந்து 
க�ோஷமிட்டனர்.

அமளிக்கு நடுவே பிரதமர் ம�ோடி 
பேசியதாவது:

வளர்ச்சி அடைந்த பாரதத்தை 
உருவாக்குவது குறித்து குடியரசுத் 
தலைவர் திரவுபதி முர்மு தனது 
உரையில் தெளிவாக குறிப்பிட்டார். 

பல்வேறு முக்கிய விவரங்களையும் 
எடுத்துரைத்தார். அவருக்கு எனது 
நன்றி.

கடந்த 1-ம் தேதி எதிர்க்கட்சி 
உறுப்பினர்கள் தங்கள் கருத்துகளை 
அவையில் எடுத்துரைத்தனர். இதில் 
புதிய உறுப்பினர்கள் கண்ணியத்துடன் 
நடந்து க�ொண்டனர். அவர்களை 
பாராட்டுகிறேன்.

கடந்த 10 ஆண்டுகளில் நாங்கள் 
எவ்வாறு திறம்பட பணியாற்றின�ோம் 
என்பது மக்களுக்கு தெரியும். 
ஏழைகளின் நலனுக்காக பல்வேறு 
திட்டங்கள் செயல்படுத்தப்பட்டன. 
இதன் காரணமாக, சுமார் 30 க�ோடி 
பேர் வறுமையின் பிடியில் இருந்து 
மீண்டுள்ளனர். இதனாலேயே 3-வது 
முறையாக சேவையாற்ற நாட்டு 
மக்கள் எங்களுக்கு ஆதரவாக 
வாக்களித்தனர். இதில் சிலருக்கு 
வருத்தம் இருக்கிறது. த�ோல்வியை 
தழுவிய அவர்கள் த�ொடர்ச்சியாக 
உண்மைக்கு மாறான தகவல்களை 
பரப்பி வருகின்றனர்.

அனைவருக்கும் சமநீதி
கடந்த 10 ஆண்டுகால 

ஆட்சியில் ஊழலுக்கு எதிராக கடும் 
நடவடிக்கைகள் எடுக்கப்பட்டன. 
இதனால், உலக அரங்கில் இந்தியா 

வின் மதிப்பு பன்படங்கு உயர்ந்தது. 
நாட்டின் நலனை முன்னிறுத்தி மட்டுமே 
முடிவுகள் எடுக்கப்பட்டன. நம் 
நாட்டில் மிக நீண்ட காலமாக வாக்கு 
வங்கி அரசியல் நீடித்து வந்தது. இது 
நாட்டின் வளர்ச்சியை அழித்தது. 
நாங்கள் ‘சர்வ தர்ம சம பாவ்' க�ொள் 
கையை பின்பற்றுகிற�ோம். இதன்படி 
அனைவருக்கும் சமநீதி கிடைப்பதை 
உறுதி செய்கிற�ோம். மத்திய அரசின் 
திட்டம் கடைநிலை மக்களையும் சென் 
றடைய வேண்டும் என்பதை இலக்காக 
க�ொண்டு செயல்படுகிற�ோம்.

3 மடங்கு வேகத்தில்..
மக்களவை தேர்தலின்போது, 

‘வளர்ச்சி அடைந்த பாரதம்’ என்ற 
லட்சிய க�ொள்கையை முன்னிறுத்தி 
மக்களை சந்தித்தோம். மக்களின் 
ஆதரவால் 3-வது முறையாக மத்தியில் 
ஆட்சி அமைத்திருக்கிற�ோம். 3-வது 
ஆட்சியில் 3 மடங்கு வேகத்தில் 
பணியாற்றுவ�ோம்.

அமெரிக்காவின் சிகாக�ோ நகரில் 
131 ஆண்டுகளுக்கு முன்பு உரை 
யாற்றிய சுவாமி விவேகானந்தர், 
இந்துக்களின் சகிப்புத்தன்மை 
குறித்து உலகுக்கு எடுத்துரைத்தார்.

ஆனால், இப்போது காங்கிரஸ் 
தலைவர்கள�ோ, ‘இந்து தீவிரவாதம்’ 

என்ற க�ோஷத்தை எழுப்புகின்றனர்.
இண்டியா கூட்டணியை சேர்ந்தவர் 

கள், சனாதன தர்மத்தை க�ொசுவை 
ப�ோல ஒழிக்க வேண்டும் என்கின்ற 
னர். இந்து கடவுள்களை அவமதிக்கின் 
றனர். இந்துக்களுக்கு எதிரான 
ப�ோக்கை கடைபிடிக்கும் காங்கிரஸ் 
உள்ளிட்ட இண்டியா கூட்டணியை 140 
க�ோடி மக்களும் மன்னிக்க 
மாட்டார்கள். வரும் 2029-ம் ஆண்டு 
மக்களவை தேர்தலிலும் காங்கிரஸ் 
எதிர்க்கட்சிகள் வரிசையிலேயே 
அமரும்.

சுதந்திர ப�ோராட்ட காலத்தில் நாட்டு 
மக்கள் அனைவரும் ஒன்றிணைந்து 
ப�ோராடினர். இதன்காரணமாக நாடு 
விடுதலை அடைந்தது. மக்கள் 
சுதந்திர காற்றை சுவாசித்தனர். 
இப்போது வளர்ச்சி அடைந்த 
பாரதத்தை உருவாக்க இலக்கு 
நிர்ணயித்துள்ளோம். விரைவில் 
3-வது மிகப்பெரிய ப�ொருளாதார 
நாடு என்ற இலக்கை எட்டுவ�ோம்.

இவ்வாறு பிரதமர் பேசினார்.
இதைத் த�ொடர்ந்து, மக்களவை 

காலவரையின்றி ஒத்திவைக்கப் 
பட்டது. மாநிலங்களவையில் பிரதமர் 
ம�ோடி இன்று பதில் அளிக்கிறார். 
இதன்பிறகு, மாநிலங்களவையும் 
காலவரையின்றி ஒத்திவைக்கப்படும்.

ÏÏ மக்களவையில் குடியரசுத் தலைவர் உரைக்கு நன்றி தெரிவிக்கும் தீர்மானம் மீதான விவாதத்துக்கு பதிலளித்து பிரதமர் 
நரேந்திர ம�ோடி உரையாற்றினார். � படம்: பிடிஐ

